
Juan 14










Naaka Juan, pirentzi powana pikemisantaira, ari
akaataiyakeni akisashitakawo akemaatsiwaitaka,

ari atsipatawaka ipinkathariwentaira

Jesus. Eeniro nisaiki
pairani othampishiki

jitachari Patmos
nokenkithatziro
rinaane Pawa,

nhokamantantziro
ikantakenari Jesus.




Okanta niyaashiretanake jenoki, nofiaakero
saikamentotsi, oshiyawaitakawo risaikantapiintari
pinkathariperotatsiri, owaneenka okantaka. Eenitatsi

apaahi saikantakawori.

Nokematzi romampagaiyanakani maawoini
saikantawori inkite, kipatsi, inkaare, sarinkaweni.




Tkantaiyini: Jirika saikaintsiri saikamentotsiki,
itsipatakari oweja, thaamentaarewo rini,
pinkathataarewo rini,
otzimimotziri rowaneenkawo,
ipinkathariwentantzi,
rashi rowaatyeero.




Nofaatziiro ishaawiinkapaake inkiteki apaani nampitsi
tasorentsitatsiri, iitaitziri "Owakerari Jerusalén”.
Iri Pawa owayiitakaantakerori. Owaneenkakitaka,
ariwaitake apaani tsinane owaneenkatashitari

oimentyaari.




Ari richeragaitanake janta saikamentotsiki,
ikantaitzi: "iPamine! Isaikimotairi kipatsisatzipaini
tasorentsithaante inampitawowa Pawa. Ari
itsipataari Pawa inampitaawo, isheninkataari.”




Nofiaakero RNaa kafiaanetakaantatsiri. Kityaaniki
okantaka. Iro shitowapaintsiri risaikamentoki
Pawa itsipatakari Oweja, iro shiyaagachari
niyankineki awotsi.




Te inkowaiya ooryaa, eejatzi kashiri. Tema
rowaneenkawo Pawa kiteeshetakairori. Iri Oweja
oshiyaariri ootamentotsi.

Eero itzimai janta kaariperotapaatsine,
eero inagaitairi antayetairone
ipinkaitziri, eero itzimapai
eejatzi thaiyachane.
Apatziro
Inampiyetaiyaawo
ikaatzi
rosankenatakotakeri
Oweja ranaayetai
janta.




"Iri Pawa osheyookiperotairine,
roimoshirenkayetairi. Eero
ikaamaneyetai, tekaatsi
onkatsitzimowaitai, tekaatsi
iragaachane, tekaatsi
kemaatsiwaitaachane.

Tema ari okaatapaake
maawoini jiroka."




Eero otzimapai owasanketaantsi janta. Ari isaikairi
risaikamento Pawa, eejatzi rashi Oweja. Rashi
rowaatyeero rantawaitapainiri rimperatanewo.
T'Aaawootairi Pawa. Inkentakotamakotaiyaawo
atziripaini
iwairo Pawa.










Ikantzi Tasorenkantsi: "Pipokeeta.”" Ari okantzitari
eejatzi oshiyakawori tsinane iinantaityaari. Inkaate
kemayetairone jiroka, inkantayetai: "Pipokeeta.”
Ripokeeta mereyetatsiri. ITtzimirika kowanaintsiri
rirero Naa ahaakaantatsiri, rirawaite, te ipinatal

Tema retakokiperotari Pawa
isaawikisatzi, rishinetakeri
rapintzite Itomi inkamawenteri,
eero ikaamanetantaa inkaate
kemisantanairine, tema
ontzimatye
inkahaaneyetai.




Roma-satzi 3:23 maawoini akaariperoshireyetzi.
Eero ahaayetairo rowaneenkawo Pawa.

Roma-satzi 6:23 Jiroka "Kaamanetaantsi”
oshiyawaitakawo iroome ripinaiteriri antakerori
kaariperotaantsi, oshiyakaakerori rantawaire.
Oshiyakaaker:i iriime onampitanewo. Irooma
“Kanaanetaantsi” oshiyawaitakawo iroome
ineshironkamento Pawa impashitaiyaaririme
ikaatzi tsipashiretaariri Awinkatharite
Jesucristo.

Heber-thatori 9:27 Oshiyawaitakawo
g ikantaitziri: "Maawoini atziri apawosatzi inkame,
Pawaga yotairine arika rowasanketairi."




Efeso-satziite 2:8,9 Irootake pifiaantaawori
pawisakoshireyetai poshireyetaarira. Iri Pawa
oshiyakagairori impashitaimirome
awisakoshiretaantsi, te eeroka materone
powawisaakoshiretya apaniroini. Iroowa ero
pasagaawentashiwaitanta.

Roma-satzi 10:9,10 Arika pifiaawaitero pinkante,
"Nowinkatharite rini Jesus," arika
pawentaashiretanakyaari Pawa, iriira
owiriintairiri ikamawetakaga, ari
pawisakoshiretai. Awentaashiretaari, iro
rotampatzikashireyetantairi. Aiaawaitairo,
iro rowawisaakoshireyetantairi.




Juan 3:16,17 Tema retakokiperotari Pawa
isaawikisatzi, rishinetakeri rapintzite Itomi
inkamawenteri, eero ikaamanetantaa inkaate

kemisantanairine, tema ontzimatye
inkahaaneyetai.

Tema Pawa te iro rotyaantantyaariri Itomi

kipatsiki riyakowentairi isaawikisatzi,
rotyaantakeri rowawisaakoshiretairi.




1 Juan 5:11-13 Jiroka ikantaitakeri: Iri Pawa
kantakayaawone aifaashiretantaiyaari, tema
atsipashiretaari Itomi.

Inkaate tsipashiretaiyaarine Itomi, ari
ranaashiretai. Iriima kaari tsipashiretaiyaarine
Ttomi Pawa, eero ranaashiretai.
Paakotapiintairi eerokapaini iwairo Itomi Pawa
pikemisantairi. Iroowa nosankenatantzimirori
jiroka onkantya piyoperotantyaari ari ashi
powatyeero pahaayetai paata.




Juan 14; 2 Corinthians b;
Ronaagaitantziri 4, 21, 22

